
INFORME-PROPOSTA
CONVOCATORIA DO NIVEL AVANZADO' DA ESCOLA MUNICIPAL DE ARTES E OFICIOS
CURSO 2024-2025

BASES

1. Alumnado con dereito ao acceso ao nivel Avanzado

1.1. Tera dereito o alumno/a que remate coa cualificacién de apto/a o Nivel Superior ou Perfeccionamento
Il da especialidade na que estea matriculado/a, e cumpra coas condicions que se recollen nas presentes
Bases.

1.2. Coa vindeira Convocatoria xeral do curso 2024-25 incluirase a posibilidade de presentacion de
proxectos para o nivel Avanzado de persoas interesadas externas 8 EMAO que cumpran os requisitos
que nesa convocatoria se incluan.

2. Caracteristicas xerais do nivel Avanzado

2.1. O Nivel Avanzado consiste no desenvolvemento dun Proxecto de Fin de Estudos previamente
presentado e seleccionado conforme as normas e aos criterios que se explicitan nestas Bases. Este nivel
ten caracter presencial, en sesions semanais de duas horas/catro horas de duracion? durante o curso
académico. A asistencia sera obrigatoria para os /as seleccionados/as, cun maximo de faltas de
asistencia xustificadas do 25% do total do crédito horario.

2.2. Ao remate do curso académico, unha vez avaliado e cualificado como Apto/Non apto o proxecto
desenvolvido, conforme ao Plan de Estudos da EMAO 2015 (PEMAO2015), certificaranse 70/100 horas?
correspondentes a superacion do nivel AVANZADO.

3. Presentacion de solicitudes

Para acceder a este nivel o/a interesado/a debera presentar, nos prazos que se indican na presente
convocatoria, un proxecto persoal directamente relacionado coa especialidade cursada. Esta proposta
sera informada inicialmente polo/a mestre/a titular da mesma tendo en conta as especificidades recollidas
no apartado correspondente desta convocatoria.

4. Caracteristicas e condicions do Proxecto de fin de estudos

4.1. Este proxecto podera orientarse nalgunha das catro lifias seguintes:
- Investigacion
- Producién
- Creacién
- Ampliacion de cofiecementos.

" Nivel previsto e regulado no Plan de Estudos da EMAO 2015 (PEMAO2015), aprobado pola Xunta Rectora do Organismo
Autonomo EMAO de 16/04/2015 (Documento 2 Redesefio do Curriculum por espe cialidades, Anexo Xl) e de Modificacion
do PEMAO2015 de 10/12/2015 -expte. 2166/13).

2 Cada especialidade podera determinar, de comun acordo co alumnado, a ampliacién de 2 a 4 horas do horario presencial
(venres tarde) en funcion das caracteristicas do proxecto.

3 Conforme ao acordo Xunta Rectora de data 10/12/2015: A duracién do nivel Avanzado podera ampliarse en 30 horas por
curso se o numero e as caracteristicas dos proxectos presentados asi o requerisen. Tal ampliacién requirira o acordo da
totalidade do alumnado matriculado no nivel Avanzado nese curso, informe do mestre/a da materia e informe favorable da
xefatura de estudos coa conformidade da direccién da Escola e resolucion da Concelleira-delegada de Educacién. No
caso de resolucion favorable, na especialidade reducirase en 30 horas o curso/s monograficos programadas para ese ano
académico e incrementarase nesas horas a certificacion de estudos do alumnado en cuestion.

4.2. O/a alumno/a admitido/a debera asistir, no horario establecido para o nivel Avanzado en cada
especialidade, aos talleres da EMAO, para poder ser asesorado/a e dirixido/a no desenvolvemento do
proxecto, en modalidade de titoria, polo/a docente da especialidade. Isto sen prexuizo de que para o
correcto desenvolvemento do proxecto, este necesite realizarse a maiores féra das instalacions da
Escola.

4.3 A seleccién do proxecto de fin de estudos implica a matricula na EMAO no nivel AVANZADO da sua
especialidade.

4.4. A finalizacion do proxecto, que debera ser rematado antes do fin do curso académico 2024-2025, o/a
docente-titor/a emitira un informe de valoracién no que conste motivadamente se o alumno/a acadou ou
non os obxectivos expresos indicados na stia memoria inicial de proxecto.

4.5. As modificaciéns substanciais do proxecto presentado que se é o caso se propuxesen ao longo do
seu desenvolvemento, deberan ser informadas previamente polo profesor/a titor/a e autorizadas pola
Comision de Valoracion citada en 5.2. que se reunira ao efecto.

4.6. Os materiais necesarios, se € o caso, para a realizaciéon do proxecto, seran integramente por conta
do alumno/a seleccionado/a, que podera, en todo caso, utilizar os recursos dispofiibles no Taller e outros
propios da Escola que, a xuizo do mestre/a titor/a, sexan pertinentes.

4.7. Se o proxecto ten como resultado algun produto material, o alumno/a podera, se asi o desexa, facer
doazoén ou depdsito do mesmo para a Escola. A Xunta de Goberno Local do Concello de Vigo, a proposta
do/a xefe do Servizo de Educacion municipal, tralo informe do profesor/atitor/a do proxecto, decidira se
acepta ou non a doazoén ou deposito.

4.8. O alumnado seleccionado, de ser o caso, comprométese a permitir e facilitar, durante o prazo
minimo de dous cursos académicos, a exposicion publica por parte da EMAO dos elementos materiais
produtos finais do desenvolvemento do proxecto, asi como, se é o caso, a autorizar a publicacién pola
EMAO (no formato que considere esta) do proxecto e dos resultados. Os materiais que, se é o caso, se
propofian para exposicion, seran seleccionados polo comisariado correspondente, sen que a EMAO
adquira a obriga de expofier tddolos proxectos realizados.

5. Presentacion e seleccién de proxectos
5.1. Forma e contido do proxecto:

O alumnado que cumpra as condiciéons requiridas podera presentar no rexistro da Unidade Administrativa
da EMAO (admitirase a presentacion da documentacién completa por correo electrénico dirixido a
emao@yvigo.org), nos prazos indicados, o proxecto persoal que contera necesariamente, como minimo,
os seguintes apartados:

> Encabezamento: Solicitude de seleccién de proxecto de Fin de estudos curso 2024-25
> Datos completos do alumno/a

> Nome do Proxecto

> Especialidade

> Lifa do proxecto: Investigacion, Producion, Creacion ou Ampliacion de cofiecementos
> Sinopse

> Obxectivos xerais e especificos

> Contido

> Temporalizacion: fases

> Resultado final esperado

> Orzamento estimado e viabilidade econémica

5.2 Comision de valoracion

Unha comision formada pola xefatura do Servizo municipal de Educacién (ou técnico/a en quen delegue),
xefe de estudos, o/a profesor/a da especialidade e un profesor/a elixido por cada un dos departamentos,

seleccionara, de xeito libre e motivado -previo o informe escrito do profesor/a da especialidade-, aqueles
proxectos que considere de interese, valorando os seguintes apartados:

> Fundamentacion

> Orixinalidade

> Implicaciéon no proxecto dos cofiecementos, técnicas e destrezas adquiridos polo alumno/a

durante a sua formacion.

> Interese e relevancia que ten no marco da especialidade.

> Capacidade intrinseca do proxecto de xerar novo cofiecemento ou fixacion de aptitudes e

actitudes

> Coherencia e viabilidade

> Viabilidade econémica

> Desefo e presentacion

> Adaptacion & modalidade de titoria

> Creatividade e implicacién

A Comisién de Valoracion tera como funciéon asi mesmo o seguimento continuo do desenvolvemento dos
proxectos e a autorizacion, de ser o caso, de modificacion substancial dos mesmos, previo informe do/a
profesor/a titor/a. Para tal fin debera reunirse, ademais das reunions para a seleccion inicial, canto menos
unha vez por trimestre do curso escolar.

A EMAO publicara, no Taboleiro e na web, o listado do alumnado seleccionado para o Nivel Avanzado,
facendo constar nome e apelidos do/ alumno/a, especialidade e denominacion do proxecto.

6. Prazos
> Do 6 de maio ao 14 de xuiio de 2024, presentacion de proxectos por parte do alumnado.

> Do 17 ao 21 de xuiio de 2024, informe dos proxectos por parte do profesorado e presentacion da
ficha docente normalizada de cada proxecto seleccionado @ Comisién citada en 5.2.

> 24 ao 27 de xuino de 2024: estudo e seleccion de proxectos pola Comision de valoracion.

> 1 de xullo de 2024: exposicién publica (taboleiro e internet) do listado de alumnado e proxectos
seleccionados.

7. Reclamaciéns a seleccion dos proxectos

En desacordo coa seleccion realizada pola comision de valoracion podera presentarse reclamacion polo
alumno/a interesado/a, no prazo de un mes contado a partir da data de exposicién publica dos listados de
admision.

Vistas as Bases da Convocatoria que anteceden, PROPONSE a Concelleira-delegada de
Educacién, resolver o seguinte:

Aprobar as Bases da Convocatoria do nivel Avanzado da Escola Municipal de Artes e Oficios
(EMAO) para o curso 2024-2025

Vigo, nas datas da sinatura dixital
O técnico Responsable de educacion de adultos, director en funcions da EMAO.- Ignacio Ojea Pérez.

Conforme,
A xefa do Servizo de Educacion.- M. José Loureiro Bada

DECRETO

Visto o informe-proposta que antecede sobre Bases da Convocatoria do Nivel Avanzado na Escola
Municipal de Artes e Oficios curso 2024-25, redactado polo técnico Responsable de educacion de adultos
e conformado pola xefa do Servizo Municipal de Educacion,

RESOLVO de conformidade co mesmo.

Vigo, na data da sinatura dixital

A concelleira-delegada de Educacion.- Olga Alonso Suarez

Conforme,

A concelleira da Area de Goberno de Emprego, Fondos Europeos, Patrimonio, Medio ambiente,
Educacién, Deportes e Xuventude, Elena Espinosa Mangana

Dou fe, a secretaria de Goberno Local, Susana Gallardo Farifia

